
Dashavatarastavahjayadeva

દશાવતારસ્તવઃ જયદેવકૃત

Document Information

Text title : dashAvatArastavaH 1 by jayadeva

File name : dashAvatArastavaHjayadeva.itx

Category : vishhnu, dashAvatAra, jayadeva

Location : doc_vishhnu

Author : Jayadeva

Proofread by : PSA Easwaran

Latest update : August 21, 2021

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

October 13, 2023

sanskritdocuments.org



Dashavatarastavahjayadeva

દશાવતારસ્તવઃ જયદેવકૃત

(જયદેવકવિકૃતઃ)
પ્રલયપયોધિજલે ધૃતવાનસિ વેદં, વિહિતવહિત્રચરિત્રમખેદમ્ ।
કેશવ ધૃતમીનશરીર, જય જગદીશ હરે ॥ ૧॥
ક્ષિતિરતિવિપુલતરે તવ તિષ્ઠતિ પૃષ્ઠે,

ધરણિધરણકિણચક્રગરિષ્ઠે ।
કેશવ ધૃતકચ્છપરૂપ જય જગદીશ હરે ॥ ૨॥
વસતિ દશનશિખરે ધરણી તવ લગ્ના,
શશિનિ કલઙ્કકલેવ નિમગ્ના ।
કેશવ ધૃતસૂકરરૂપ, જય જગદીશ હરે ॥ ૩॥
તવ કરકમલવરે નખમદ્ભુતશ‍ૃઙ્ગં ,
દલિત હિરણ્યકશિપુતનુભૃઙ્ગમ્  ।
કેશવ ધૃતનરહરિરૂપ, જય જગદીશ હરે ॥ ૪॥
છલયસિ વિક્રમણે બલિમદ્ભુતવામન,
પદનખનીરજનિતજનપાવન ।
કેશવ ધૃતવામનરૂપ, જય જગદીશ હરે ॥ ૫॥
ક્ષત્રિયરુધિરમયે જગદપગતપાપં,
સ્નપયસિ પયસિ શમિતભવતાપમ્ ।
કેશવ ધૃતભૃગુપતિરૂપ, જય જગદીશ હરે ॥ ૬॥
વિતરસિ દિક્ષુ રણે દિક્પતિકમનીયં,
દશમુખમૌલિબલિં  રમણીયમ્ ।
કેશવ ધૃતરામશરીર, જય જગદીશ હરે ॥ ૭॥
વહસિ વપુષિ વિશદે વસનં જલદાભં,
હલહતિભીતિમિલિતયમુનાભમ્ ।

કેશવ ધૃતહલધરરૂપ, જય જગદીશ હરે ॥ ૮॥
નિન્દસિ યજ્ઞવિધેરહહ શ્રુતિજાતં,
સદયહૃદયદર્શિતપશુઘાતમ્   ।
કેશવ ધૃતબુદ્ધશરીર, જય જગદીશ હરે ॥ ૯॥
મ્લેચ્છનિવહનિધને કલયસિ કરવાલં,
ધૂમકેતુમિવ કિમપિ કરાલમ્ ।
કેશવ ધૃતકલ્કિશરીર, જય જગદીશ હરે ॥ ૧૦॥
શ્રીજયદેવકવેરિદમુદિતમુદારં ,
શ‍ૃણુ સુખદં શુભદં ભવસારમ્ ।
કેશવ ધૃતદશવિધરૂપ, જય જગદીશ હરે ॥ ૧૧॥
વેદાનુદ્ધરતે જગન્નિવહતે ભૂગોલમુદ્બિભ્રતે
દૈત્યં દારયતે બલિં  છલયતે ક્ષત્રક્ષયં કુર્વતે ।
પૌલસ્ત્યં જયતે હલં કલયતે કારુણ્યમાતન્વતે
મ્લેચ્છાન્ મૂર્ચ્છયતે દશાકૃતિકૃતે  કૃષ્ણાય તુભ્યં નમઃ ॥ ૧૨॥
ઇતિ જયદેવકવિકૃતઃ દશાવતારસ્તવઃ સમ્પૂર્ણઃ ।

